
Ədliyyə Nazirliyinin Tibb Baş İdarəsi
tibbi avadanlıqların və ləvazimatların satın alınması üçün 

AÇIQ TENDER ELAN EDİR
Açıq tenderdə iddiaçı qismində mikro, 

kiçik və orta sahibkarlıq subyektləri iştirak 
edə bilərlər.

Tender iştirakçılarına təklif edilir ki, 
dövlət satınalmalarının https//www.etender.
gov.az/ vahid internet portalına (portal) 
electron imzaları vasitəsilə daxil olsunlar 
və tender haqqında ətraflı məlumatı əldə 
etsinlər. Müqaviləni yerinə yetirmək üçün 
tender iştirakçıları lazımi maliyyə və texniki 
imkanlara malik olmalıdırlar. Tenderdə iştirak 
etmək istəyən təşkilatlar müəyyən məbləğdə 
iştirak haqqını aşağıda göstərilən hesaba 
köçürdükdən sonra Azərbaycan dilində 
tərtib olunmuş tenderin əsas şərtlər toplu-
sunu dövlət satınalmalarının vahid internet 
portalı vasitəsilə əldə edə və müsabiqə üçün 
təkliflərini təqdim edə bilərlər.

İddiaçılar iştirak haqqını aşağdakı 
 hesaba köçürməlidirlər.

Tenderdə iştirak haqqı 200 manatdır.
 İştirak haqqı heç bir halda geri 

 qaytarılmır.

Təşkilatın adı- 9 saylı Xəzinədarlıq 
İdarəsi

H\h- AZ31CTRE00000000000002478301
VÖEN- 1400421021
Bank- DXA
Kod- 210005
M/h- AZ41NABZ01360100000000003944
SWIFT-CTREAZ22
Büdcə təsnifatının kodu- 142340
 Büdcə səviyyəsinin kodu- 7 

İddiaçılar tenderdə iştirak üçün aşağıdakı 
sənədləri təqdim etməlidirlər: 

- tenderdə iştirak haqqının ödənilməsi 
barədə bank sənədi;

- tender təklifi (zərflərin açıldığı tarixdən 
sonra ən azı 30 (otuz) bank günü qüvvədə 
olmalıdır);

- tender təklifi dəyərinin 1 (bir) faizi 
həcmində bank təminatı (zərflərin açıldığı 
tarixdən sonra ən azı 30 (otuz) bank günü 
qüvvədə olmalıdır);

- vergilərə və digər icbari ödənişlərə aid 
yerinə yetirilməsi vaxtı keçmiş öhdəliklərin 
olmaması haqqında müvafiq vergi və sosial 
müdafiə orqanından arayış;

- iddiaçının son 1 (bir) ildəki fəaliyyəti 
haqqında dövlət orqanları tərəfindən təsdiq 
olunmuş maliyyə hesabatı;

- iddiaçının son 1 (bir) ildəki maliyyə 
vəziyyəti haqqında bank arayışı; 

- iddiaçının ilkin qeydiyyat sənədlərinin 
və onlara edilmiş əlavə və düzəlişlərin müva-
fiq qaydada təsdiqlənmiş surətləri (iddiaçının 
tam adı, hüquqi statusu, nizamnaməsinin 
qeydiyyatdan keçdiyi ölkə və əsas fəaliyyət 
yeri göstərilməklə) və rekvizitləri;

- tender təklifini və satınalma 
müqaviləsini imzalamaq səlahiyyətinə malik 
olan şəxsin səlahiyyətlərini təsdiq edən 
sənəd;

- iddiaçının analoji işlər üzrə iş 
təcrübəsini təsdiq edən sənədlər;

- digər sənədlər (tenderin əsas şərtlər 
toplusunda göstərilən bütün digər sənədlər).

 Sənədlər Azərbaycan dilində tərtib 
olunmalıdır. İddiaçılar tenderlə bağlı sualları 
portal vasitəsilə satınalan təşkilata ünvanla-
ya bilərlər. 

Tenderlə əlaqədar istənilən məlumatı 
almaq üçün aşağıdakı şəxsə müraciət etmək 
olar. 

Əlaqələndirici şəxs- Emin Əliyev.
Ünvan- Bakı şəhəri, Nərimanov rayonu, 

Ceyhun Hacıbəyli küçəsi 16 və 18. 
Telefon- +994124933632 ; Faks: 

+994124933632.
E-mail: pharm_emin824@mail.ru 
İddiaçılar öz təkliflərini əsas şərtlər top-

lusunda göstərilən müddəalara uyğun olaraq 
hazırlamalı, tenderdə iştirak üçün sənədləri 
(tender təklifi və təklifin bank təminatı istisna 
olmaqla) 20 oktyabr 2021-ci il saat 11.00-a, 
tender təklifini və təklifin bank təminatını isə 
28 oktyabr 2021-ci il saat 18.00-dək portal 
vasitəsilə təqdim etməlidirlər. 

İddiaçıların tender təkliflərinin açılışı 
29 oktyabr 2021-ci il saat 11.00-da dövlət 
satınalmalarının vahid internet portalında 
virtual iclas formatında aparılacaqdır.Elekt-
ron satınalmanın hər bir iştirakçısı onların 
təkliflərinin açılışını və qiymətləndirilməsini 
elektron portal vasitəsilə izləyə bilər. 

QEYD-tenderdə iştirak, tenderin 
qiymətləndirilməsi və digər bütün prosedur-
lar yalnız elektron qaydada portal vasitəsilə 
aparılır.

Tender komissiyası

Azərbaycan Respublikası Kənd Təsərrüfatı Nazirliyinin 
tabeliyində “Aqrar Tədqiqatlar Mərkəzi “PHŞ

AÇIQ TENDER ELAN EDİR
Lot- 1.”İKT” avadanlıqlarının satın alınması. 
Tender haqqında ətraflı məlumatla dövlət 

satınalmalarının www.etender.gov.az vahid 
internet portalında tanış olmaq mümkündür. 
Müqaviləni yerinə yetirmək üçün tender iştirak-
çıları lazımi maliyyə və texniki imkanlara malik 
olmalıdırlar.

Tenderdə iştirak etmək istəyənlər aşağıdakı 
məbləğdə iştirak haqqını göstərilən hesaba 
köçürdükdən sonra müsabiqə üçün təkliflərini 
portal vasitəsilə təqdim edə bilərlər.

İştirak haqqı 600 manatdır. 
İştirak haqqı heç bir halda geri qaytarılmır.
Təşkilat-Azərbaycan Respublikası Kənd 

Təsərrüfatı Nazirliyinin “Aqrar Tədqiqatlar 
Mərkəzi” Publik Hüquqi Şəxsi

H/h- AZ13AIIB38070019440419519102
VÖEN- 1300663941
Bank- “Kapital Bank” ASC-nin Mərkəz Filialı
Kod- 200026
VÖEN- 9900003611
M/h- AZ37NABZ01350100000000001944
S.W.İ.F.T: AIIBAZ2X
İddiaçılar tenderdə iştirak üçün aşağıdakı 

sənədləri təqdim etməlidirlər:

1. Tenderdə iştirak etmək üçün yazılı 
müraciət.

2. Tenderdə iştirak haqqının ödənilməsi 
barədə bank sənədi.

3. Tender təklifi (zərflərin açıldığı tarixdən 
sonra ən azı 30 bank günü qüvvədə olmalıdır).

4. Tender təklifi dəyərinin 1faizi həcmində 
bank təminatı (zərflərin açıldığı tarixdən sonra 
ən azı 60 bank günü qüvvədə olmalıdır).

5. İddiaçının hüquqi statusunu əks etdirən 
sənədlərin (nizamnamə, dövlət qeydiyyatı haq-
qında şəhadətnamə və ya reyestrdən çıxarış, 
VÖEN) notarial qaydada təsdiq edilmiş surətləri, 
ƏDV qeydiyyatının olub-olmamasını müəyyən 
etməyə imkan verən sənədlərin surətləri.

6. Tender təklifini və satınalma müqaviləsini 
imzalamaq səlahiyyətinə malik olan şəxsin 
səlahiyyətlərini təsdiq edən sənəd (vəzifəyə 
təyin edilməsi barədə əmr).

7. İddiaçının son bir ildəki maliyyə vəziyyəti 
haqqında bank arayışı.

8. İddiaçının tam adı, hüquqi statusu, 
nizamnaməsinin qeydiyyatdan keçdiyi ölkə və 
rekvizitləri.

9. İddiaçılar konsorsium yaratmaqla 

tenderdə iştirak etmək istəyirlərsə, konsorsium 
barədə müqavilə, eləcə də konsorsium işti-
rakçısı olan bütün şirkətlər haqqında yuxarıda 
göstərilən zəruri sənədləri (məlumatları) təqdim 
etməlidirlər.

10. Digər sənədlər.
Sənədlər Azərbaycan dilində, 2 nüsxədə 

(əsli və surəti) tərtib olunmalıdır (xarici dildəki 
tender təklifləri Azərbaycan dilinə tərcümə 
edilməlidir). İddiaçılar tenderlə bağlı sualları 
portal vasitəsilə satınalan təşkilata ünvanlaya 
bilərlər.

Tender proseduru “Dövlət satınalmaları 
haqqında” Qanuna uyğun keçiriləcəkdir.

İddiaçılar tenderdə iştirak üçün yuxarıda 
göstərilən sənədləri (tender təklifi və bank 
təminatı istisna olmaqla) 21 oktyabr 2021-ci il 
saat 18.00-a, tender təklifi və bank təminatını 
isə möhürlənmiş ikiqat zərfdə 28 oktyabr 2021-
ci il saat 18.00-a qədər Bakı şəhəri, Nizami 
küçəsi 92 nömrəli ünvana təqdim etməlidirlər. 
Göstərilən vaxtdan gec təqdim olunan zərflər 
açılmadan geri qaytarılacaqdır.

 Zərflərin açılışı 29 oktyabr 2021-ci il saat 
11.00-da olacaqdır.

Əlaqələndirici şəxs- Gülnar Hüseynova. 
Telefon- 012 599-08-88 (daxili 2171).
İddiaçıların səlahiyyətli nümayəndələri 

iştirak edə bilərlər.

 Tender komissiyası

“Azərbaycan Xəzər Dəniz Gəmiçiliyi” QSC
"Dənizçi" MTK-nın 1-ci mərtəbəsi uşaq bağçası olmaqla 

yüksəkmərtəbəli yaşayış binalarının santexnika sisteminin 
qurulmasının satın alınması məqsədilə açıq müsabiqə elan edir

Müsabiqədə iştirak etmək istəyən 
şəxslər www.asco.az səhifəsinə daxil 
olmaqla elanlar bölməsindən əlavə 
sənədləri və ətraflı məlumat əldə edə 

bilərlər. Müraciət üçün son müddət 15 
oktyabr 2021-ci il saat 17.00-dəkdir.

Sənədlər Azərbaycan dilində, 
2 nüsxədə (əsli və surəti) tərtib 

olunmalıdır (xarici dildəki tender 
təklifləri Azərbaycan dilinə tərcümə 
edilməlidir).

Göstərilən vaxtdan gec təqdim 
olunan zərflər açılmadan geri qaytarı-
lacaqdır.

Əlaqə telefonu- (012) 404-37-00, 
daxili-1171.

Ünvan- AZ1003, Bakı şəhəri, 
Neftçilər prospekti 2.

bp Dayazsulu Abşeron geoloji-
kəşfiyyat layihəsindəki payının  

25 faizini LUKOYL-a satır  

bp-dən verilən 
məlumata görə, alqı-
satqı əməliyyatı tamam-
landıqdan sonra bp-nin 
AYDH layihəsində 25% 
iştirak payı olacaq. 
bp həmçinin geoloji-
kəşfiyyat dövründə 
AYDH hasilatın pay 
bölgüsü haqqında 
sazişinin (HPBS) ope-
ratoru olaraq qalacaq. 
Sövdələşmə bitdikdən sonra AYDH sazişində iştirak payları 
belə olacaq: SOCAR-ın Ortaq Neft Şirkəti – 50%, bp – 25% və 
LUKOYL – 25%.

Bu sövdələşmənin Azərbaycan hökuməti tərəfindən təsdiq 
olunduqdan sonra 2021-ci il 1 iyul tarixindən qüvvəyə minməklə 
bu ilin dördüncü rübündə başa çatacağı gözlənilir.

bp-nin Azərbaycan, Gürcüstan və Türkiyə üzrə regional 
prezidenti Qəri Counz: “Biz LUKOYL şirkətinin AYDH layihəsi 
tərəfdaşlığına qoşulmasından çox məmnunuq. Bu, bizim 
Şahdəniz layihəsindəki uğurlu əməkdaşlığımızın davamı 
olacaq. Əgər uğurlu olarsa, həm Azərbaycana, həm də bizim 
tərəfdaşlığımıza dəyərlər gətirəcək bu layihənin geoloji-kəşfiyyat 
proqramını LUKOYL və SOCAR-la yaxından işləyərək həyata 
keçirəcəyik.”

LUKOYL şirkətinin prezidenti Vahid Ələkbərov bildirib ki,  
“LUKOYL-un bp və SOCAR-ın layihəsinə qoşulması Rusiya və 
Azərbaycanın enerji sahəsində beynəlxalq əməkdaşlığın inkişafı 
ilə bağlı milli maraqlarına uyğundur. İnanıram ki, tərəfdaşların 
topladığı bütün elmi və texniki ehtiyatlar Abşeron yarımadasının 
dayaz sularındakı bu perspektiv sahənin işlənməsinə təkan 
verəcək.

Xəzər dənizinin Azərbaycan sektorunda yerləşən AYDH 
dəniz blokunun birgə kəşfiyyatı və işlənməsi üçün HPBS bp və 
SOCAR arasında 2014-cü ilin dekabr ayında Bakıda imzalanıb 
və 2015-ci ildə Milli Məclis tərəfindən ratifikasiya olunub. AYDH 
dəniz blokunun Şimal Xali sahəsində ilk kəşfiyyat quyusunun 
qazılmasına 16 avqust tarixində başlanıb və qazma işlərinin 
2021-ci ilin 4-cü rübündə tamamlanacağı gözlənilir. Quyu-
nun ümumi dərinliyinin 2424 metrə çatacağı planlaşdırılır. 
Bundan sonra quyudan əldə edilmiş məlumat analiz ediləcək 
və göstəricilər uğurlu olarsa, nəticələrin təsdiqlənməsi üçün 
qiymətləndirmə proqramı həyata keçirilə bilər.

AYDH kontrakt sahəsi Xəzər hövzəsinin hüdudları boyunca 
Abşeron yarımadasının cənubuna doğru uzanır. Bu ərazidə su-
yun dərinliyi 40 metrədək dəyişir və potensial məhsuldar layların 
dərinliyi 2000-5000 metr arasındadır.

Müqavilə sahəsində 2016-cı ildə 3D (üçölçülü) seysmik 
tədqiqat proqramı həyata keçirilib.

Kontrakt sahəsindən əldə edilmiş üçölçülü məlumatların 
emalı və interpretasiyası tamamlandıqdan sonra 2017-ci ildə 
bp tərəfindən SOCAR-a üç perspektiv sahə ilə (Şimal Xali, 
Bibiheybət Şərq və Qarabatdaq) əlaqədar Perspektivlik haqqın-
da Bildiriş təqdim edilib. Bu sahələrin hər birində bir kəşfiyyat 
quyusunun qazılması planlaşdırılır.

AYDH sahəsindəki ilk quyu üzrə Ətraf Mühitə və Sosial-
iqtisadi Sahəyə Təsirin Qiymətləndirilməsi (ƏMSSTQ) sənədi 
2020-ci ilin avqust ayında ictimaiyyətə açıqlanıb və sənədin 
müzakirəsi bitdikdən sonra 2021-ci ilin yanvar ayında hökumət 
tərəfindən təsdiqlənib. Bununla da 2021-ci ildə qazma işlərinə 
başlanmasına icazə verilib.

“Xalq qəzeti”

Sentyabrın 27-də torpaq-
larımızın azadlığı uğrunda 
başlayan haqq döyüşümüzdə 
şanlı qələbəni istər ön 
cəbhədəki, istərsə də arxa 
cəbhədəki cəsurlar hesabı-
na əldə etdik. Qəhrəmanlıq, 
şəhidlik zirvəsini fəth edənlər 
sırasına təhsil ictimaiyyəti 
üzvlərinin də adı yazıldı. 

Karyerasına müəllim 
kimi başlayıb, ehtiyatda olan 
zabit kimi davam edən və 
sinifdən səngərə uzanan 
yolunu şəhadətilə taclandı-
ran qəhrəman müəllim Famil 
Əhmədzadə əvvəllər təkcə 
İsmayıllı rayonunda savadlı 
müəllim kimi tanınırdı. İndi isə 
onu bütün Azərbaycan tanıyır. 
O, azərbaycanlılar üçün tarix 
yazan tarix müəllimlərimizdən 
idi.

Famil Əhmədzadə 1997-ci 
ildə Dövlət İdarəçilik Akade-
miyasını fərqlənmə diplomu 
ilə bitirib. Elə o vaxtdan 
İsmayıllı rayon E.Məmmədov 
adına 3 nömrəli məktəb-
liseydə tarix müəllimi işləyirdi. 
Fəaliyyətinin ilk günlərindən 
şagirdlərinin və müəllim 
kollektivinin rəğbətini qazan-
mış, qısa zamanda rayonun 
tanınmış simasına çevril-
mişdi. Rayon tədbirlərini çox 
vaxt o idarə edirdi. 2020-
ci ildə Vətən müharibəsi 
başlayanda ehtiyatda olan 
baş leytenantın da müraciəti 
dəyərləndirilib və Famil 
Əhmədzadə döyüşlərə cəlb 
edilib. Azərbaycan Ordu-
sunun minlərlə könüllü 
döyüşçüsündən biri olaraq 
cəbhəyə yollanıb və orada 
da öz sözünü deyib. Oktyabr 
ayının 14-də Talış və Suqo-
vuşan istiqamətlərində gedən 
döyüşlərdə qəhrəmanlıq 
göstərərək şəhidlik zirvəsinə 
ucalmışdır.

Ağstafa rayon 1 nömrəli 
tam orta məktəbin direk-
toru Elvin İmaməliyevin 
də adı qələbədə payı olan 
müqəddəs şəhidlər sırasın-
dadır. O, 1989-cu il mayın 
9-da Ağstafa rayon Qırılı 
kəndində ziyalı ailəsində 
dünyaya gəlmişdi. Orta 
təhsilini Qırılı kəndində 
bitirdikdən sonra Azərbaycan 
Dillər Universitetinin xarici 
dil müəllimliyi (fransız dili) 
ixtisası üzrə təhsil almışdı. 
2012-ci ildə müəllimlərin işə 
qəbulu üzrə müsabiqədə 
iştirak edərək, elə doğul-
duğu kəndin məktəbində 
müəllim kimi fəaliyyətə 
başlamışdı. 2019-cu ildə 
direktorların işə qəbulu üzrə 
müsabiqədə iştirak etmiş 
və yüksək bal toplayaraq 
Ağstafa şəhəri 1 nömrəli 
tam orta məktəbə direktor 
təyin edilmişdi. Nümunəvi 
məktəb direktorlarından 
biri olub, Elvin müəllim. O, 
2020-ci il iyul ayında baş 
verən Tovuz döyüşləri za-

manı könüllü olaraq orduya 
yazılıbmış. Sentyabr ayında 
müharibə başlayanda isə 
ön cəbhəyə yollanıb. Şuşa 
şəhərinin azadlığı uğrunda 
döyüşlərdə qəhrəmanlıqla 
vuruşub, şəhərin azadlığa 
qovuşmasının sevincini 
yaşayıb. Təəssüflər olsun 
ki, qələbəmizə cəmi 1 gün 
qalmış – noyabrın 9-da Şuşa 
şəhəri yaxınlığında, Qırmızı 
bazar qəsəbəsində ağır yara-
lanaraq şəhid olub.

 Şahidlər yazırlar ki, Elvin 
İmaməliyev Bayraq Günü ilə 
bağlı tədbirin sonunda çıxışı 
zamanı ən böyük arzuların-
dan birinin də bayrağımızın 
Şuşada dalğalanacağı günü 
görmək olduğunu deyibmiş. 
Onda heç özünün də ağlına 
gəlməzdi ki, Şuşanın azad-
lığa qovuşmasında onun 
da payı olacaq. Əfsuslar 
olsun, qələbə xəbərini 
özü şagirdlərinə, məktəb 
kollektivinə çatdıra bilmədi. 
Bu gün Ağstafa şəhəri 1 
nömrəli tam orta məktəbin 
müəllim, şagird kollektivinin 
qürur yeri, fəxridir. Məktəbin 
tarixində Elvin müəllimin adı 
əbədi yaşayacaq və böyük 
ehtiramla yad ediləcək.

Lerik rayon Sors kənd 
ümumi orta məktəbinin 
tarix müəllimi Elgün Quli-
yev də döyüşlərə qatılan, 

müharibənin bitməsinə saat-
lar qalmış şəhid olan müəllim 
idi. Anasının yeganə oğlu, 3 
bacının bir qardaşı Elgün də 
ötən il müəllim adı qazanmış-
dı. İlk dəfə sinfə girəcəkdi. 
Müəllimlərin işə qəbulu 
müsabiqəsinin test imtahanı 
mərhələsində topladığı 52 
balla Lerik rayon Sors kənd 

ümumi orta məktəbində dərs 
demək hüququ əldə etmişdi. 
Şagirdlərinə tarixdə qalanlar-
dan danışacaqdı. Ancaq özü 
tarixə çevrildi. Müasir tari-
ximizin şanlı səhifələrindən 
birini də məhz o yazdı. 
Müharibənin bitməsinə 
saatlar qalanda şəhid olan 
soydaşlarımızdan biri oldu. 

Gəncə şəhər Mikayıl 
Müşfiq adına 14 nömrəli 
tam orta məktəbin müəllimi 
Rabil İsmayılov da torpaq-
larımızın azadlığı uğrunda 
gedən döyüşlərdə iştirak edib 
və qəhrəmancasına şəhid 
olub. Vətən müharibəsində 
fədakarlıqla iştirak edən 
döyüşçü-müəllim 2017-ci ildə 
müəllimlərin işə qəbulu imta-
hanlarında 55 bal toplayaraq 
işə qəbul olunmuşdu. O, is-
tedadlı olmaqla yanaşı, həm 
də sözün həqiqi mənasında 
yaxşı müəllim olub. Dərsdə 
heç vaxt oturmur, ya parta-
ların arasında, ya da əlində 
təbaşirlə lövhənin önündə 
olurmuş. Məktəbin qalib oldu-
ğu qrant layihəsinin müəllifi 
də məhz R.İsmayılov olub. 

Torpaqlarımız uğrun-
da gedən döyüşlərdə 
qəhrəmanlıq göstərən və 
şəhidlik zirvəsinə ucalan 
müəllimlərdən biri də Qoşqar 
Ömərovdur. O, Kürdəmirdə 

doğulmuşdu, Abşeron rayo-
nunun Masazır kəndindəki ən 
müasir məktəblərdən birində, 
5 nömrəli tam orta məktəbdə 
şagirdlərinə hesablama elmini 
öyrənməkdə bələdçilik edirdi. 
Sentyabrın 27-nə qədər o, 
şagirdlərinin gözündə müəllim 
idi. Amma artıq, yəni Şuşanın 
Daşaltı kəndi uğrunda gedən 

döyüşlərdə şəhid olandan 
sonra bir qəhrəmandır. 44 
günlük Vətən müharibəsinin 
son günlərinə qədər döyüş-
dü. Noyabrın 5-də şəhidlik 
zirvəsinə yüksələnədək 
davam edən ömrü qısa olsa 
da, amacı böyük olan döyüş 
yolunu da məharətlə 26 illik 
ömrünə sığdırdı.

Lənkəran şəhər 
A.Məhərrəmov adına 7 
nömrəli tam orta məktəbin 
müəllimi Emil Qurbanov 
Qubadlı uğrunda gedən 
döyüşlərdə 5 güllə yarası ala-
raq şəhidlik zirvəsinə ucalıb. 
Emil müəllim Lənkəran şəhər 
7 nömrəli tam orta məktəbdə 
gənclərin çağırışaqədər hərbi 
hazırlığı müəllimi, təlim-
tərbiyə işləri üzrə direktor 
müavini idi. Hərbi xidmətdən 
sonra bir müddət hərbçi kimi 
fəaliyyətini davam etdirib 
taqım komandiri olmuşdu. 
Ancaq sonradan ailəsini 
yanına apara bilmədiyindən 
özü hərbi hissədə fəaliyyətini 
dayandıraraq rayona, 
ailəsinin yanına qayıdıb. Həm 
məzunu olduğu 7 nömrəli 
tam orta məktəbdə gənclərin 
çağırışaqədər hərbi hazırlıq 
müəllimi, həm də "Zirvə" 
İdman Kompleksində məşqçi 
kimi işə başlayıb. 2006-cı 
ildən etibarən yetişdirdiyi 

idmançılarla böyük uğurlara 
imza atıb. 

Rəvan Lətifov isə Vətən 
müharibəsi başlayanda 
Oğuzdakı Sincan kənd tam 
orta məktəbində təşkilatçı-
müavin olub. Sentyabrın 
29-da Vətən müharibəsində 
iştirak etmək üçün çağırış 
vərəqəsi alıb və məktəbi 

döyüş meydanı ilə əvəz edib. 
Döyüş yolu Şuşaya qədər 
gedib çıxdı. Şuşa uğrunda 
gedən döyüşlərdə iştirak etdi 
və qəhrəmancasına şəhid 
oldu. Şəhadət xəbərini ailəsi 
noyabrın 16-da alıb və o, 
Xaçmaz kəndindəki Şəhidlər 
xiyabanında dəfn edilib.

Gəncənin qürur mənbəyi 
olan şəhidlərindən biri də 
Rəşad Məmmədovdur. Həyat 
yolunu seçərkən silah yox, 
qələm götürməyə üstünlük 
vermişdi. Qələmlə ondan 
əvvəl yazılmış tarixi yaşat-
maq, anlatmaq, gələcək 
nəslə ötürməyi hədəfləmişdi. 
Sadəcə müəllim olmaq 
istəmişdi. Bu istəklə də orta 
məktəbi bitirib ali məktəbə – 
Gəncə Dövlət Universitetinə 
daxil olmuşdu. Sonra 
daha yaxşı müəllim olmaq 
istədi. Bu həvəslə həmin 
universitetdə magistratura 
təhsili aldı. İnsan yetişdirmək, 
insanın şəxsiyyətə çevrilməsi 
prosesində fəal rol oyna-
maq idi niyyəti. Hazırlaşıb 
müəllimlərin işə qəbulu üzrə 
müsabiqəyə qatıldı və 2018-
ci ildə 51 bal toplayaraq yaxşı 
müəllim olacağına dair bir 
şübhə yeri qoymadı. Gəncə 
şəhəri M.Ş.Vazeh adına 16 
nömrəli tam orta məktəbi seç-
di. Çox keçmədi ki, məktəbin 

sevimli tarix müəllimi oldu. 
Onun müəllimlik ömrü 
2 il – Azərbaycan Ordu-
sunun Qarabağda əks-
hücum əməliyyatlarının 
başladığı günədək sürdü. 
Əməliyyatların başlanması 
ilə əli qələmli Rəşad müəllim 
dönüb oldu əli silahlı əsgər. 
Tarixin səhvini qələmlə 
düzəldə bilməyəcəyini anladı 
hər halda. Əlindəki qələmlə 
son 30 illik tarixin üstündən 
qara bir xətt çəkib silahla yeni 
tarix yazmağa qərar verdi. 
Canından çox sevdiyi Vətəni, 
torpağı uğrunda gedən 
döyüşlərdə şücaət göstərdi. 
Vətənin azadlığı uğrunda 
gedən döyüşlərin birində də 
qəhrəmancasına həlak oldu. 

Şəhid müəllim Vidadi İs-
rafilov Daşkəsənin Gurbulaq 
kəndində doğulub, böyüy-
müş, Gəncə Dövlət Universi-
tetinin riyaziyyat-informatika 
fakültəsini bitirmişdi. Riya-
ziyyat müəllimi kimi fəaliyyət 
göstərib. Vidadi müəllim onu 
qorumaq, ərazi bütövlüyünü 
təmin etmək üçün canından 
keçəcək qədər çox sevdi 
torpağını. Vətən müharibəsi 
başlayan kimi riyaziyyat 
müəllimi Vidadi İsrafilov 
hərbi komissarlığa müraciət 
edərək sentyabrın 29-da 
"öncə Vətən" deyib arxasın-
da qoyduğu 5 və 6 yaşında 
olan iki övladını ata-anasına 
həvalə edərək döyüşlərə yol-
landı. Cəbrayıl istiqamətində 
gedən döyüşlərdə iştirak 
etdi. Döyüşə-döyüşə Şu-
şaya qədər gedib çıxmışdı. 
Müharibənin bitməsinə 
bir neçə saat qalmış ağır 
yaralanan Vidadi İsrafilov 
qəhrəmancasına şəhid olub.

Təhsil naziri Emin 
Əmrullayev deyir ki, 
Azərbaycan müəllimi Vətən 
müharibəsindən üzüağ, 
başıuca çıxdı: “Həm özü 
şəhidlik zirvəsinə ucaldı, 
həm də yetişdirdiyi Vətən 
övladları bu adı ucalara 
qaldırdı. Düşmənə dərs 
verən müəllimlərimizi 
ehtiramla anırıq. Xalqı-
mızın böyük qələbəsində 
Azərbaycan təhsil işçilərinin 
də rolu böyükdür. Bu çox 
vacib məqamdır. Çünki hər 
bir insanın müəllimi var. O 
cümlədən də, bu döyüşlərdə 
iştirak edən, bu qələbədə 
rolu olan hər bir insanın və 
müəllimlərimizin. Döyüşlərə 
qatılan və vətən uğrunda ca-
nından keçən müəllimlərimizə 
Allahdan rəhmət diləyirəm".

Hazırladı:  
M.MÜKƏRRƏMOĞLU,  

“Xalq qəzeti”

bp Xəzər dənizinin Azərbaycan sektorunda 
yerləşən Abşeron Yarımadasının Dayazsulu Hissəsi 
(AYDH) geoloji-kəşfiyyat layihəsindəki iştirak payının 
25%-ni LUKOYL şirkətinə satmağı razılaşdırıb.

Vətən müharibəsində  
şəhid olmuş təhsil işçiləri 

II Qarabağ müharibəsi başlayan gündən 
təhsil işçiləri də könüllü olaraq döyüşə 
qatıldılar. Şanlı qələbənin qazanılmasına onlar 
da öz töhfələrini vermişlər. Bu müharibədə 
700-dək təhsil işçisi böyük qəhrəmanlıqla 
döyüşüb. Müharibə zamanı 20 nəfər təhsil 
işçisi şəhid olub.

Famil Əhmədzadə

Qoşqar Ömərov Rabil İsmayılov Rəşad Məmmədov Rəvan Lətifov

Elvin İmaməliyev Elgün Quliyev Emil Qurbanov

Vidadi İsrafilov

FHN Mətbuat  
xidmətinin məlumatı

İntensiv yağan yağışlar nəticəsində Bakı şəhərinin 
bəzi ərazilərinin subasmaya məruz qalması barədə 
Fövqəladə Hallar Nazirliyinin "112" qaynar telefon 
xəttinə məlumatlar daxil olub.

Bununla əlaqədar FHN-in Dövlət Yanğından Mühafizə 
Xidmətinin müvafiq qüvvələri dərhal zəruri və təxirəsalınmaz 
tədbirlərin görülməsi üçün ərazilərə cəlb olunub.

Görülmüş operativ tədbirlər sayəsində paytaxtın Sura-
xanı və Sabunçu rayonları üzrə subasmaya məruz qalmış 
ərazilərdən yağış sularının kənarlaşdırılması təmin olunub.

Hazırda bəzi ünvanlarda yağıntıların törətdiyi fəsadların 
aradan qaldırılması istiqamətində işlər davam etdirilir.

“Xalq qəzeti”

